
Preface

Pioneering Educational Perspectives: Series 2025 is a collection of thought-provoking

insights and research contributions exploring contemporary educational trends and
practices. This eBook presents a diverse range of perspectives on innovative teaching

methodologies, digital learning strategies, and transformative approaches in

education. Designed to serve as a resource for educators, researchers, and

practitioners, it aims to inspire meaningful discussions and advancements in the field.

Through carefully curated chapters, this publication offers fresh ideas and practical

solutions to enhance learning experiences in an ever-evolving educational landscape.

ABSTRAK 

Kajian ini memperkenalkan Kaedah “FLASH3R”, sebuah pendekatan pembelajaran inovatif 

yang menggabungkan empat langkah utama: Flash (penggunaan imej visual yang menarik), 

Read (membaca maklumat yang ringkas dan jelas), Repeat (pengulangan konsep untuk 

memperkukuh pemahaman), dan Remember (penggunaan kaedah interaktif untuk membantu 

ingatan jangka panjang). Kaedah ini memanfaatkan teknologi digital dengan menyediakan alat 

bantu mengajar yang interaktif dan berkesan, bertujuan meningkatkan penglibatan Murid 

Berkeperluan Pendidikan Khas (MBPK) dalam pembelajaran kosa kata bagi tajuk Mengenali 

Bahagian Tumbuhan dalam subjek Pendidikan Sains, Sosial dan Alam Sekitar Tahun 4, 

Pendidikan Khas Masalah Pembelajaran, Kurikulum Standard Sekolah Rendah Pendidikan 

Khas (KSSRPK). Keberkesanan Kaedah “FLASH3R” akan dinilai melalui analisis maklum 

balas serta prestasi murid sebelum dan selepas penggunaannya. Digital flashcard yang 

digunakan dalam kaedah ini dibina melalui perisian Canva, dengan tujuan memperkayakan 

pengalaman pembelajaran dan meningkatkan penguasaan kosa kata MBPK secara menyeluruh. 

Kaedah ini boleh diaplikasikan dalam mana-mana mata pelajaran yang memerlukan murid 

mengenal dan mengingat perkataan atau kosa kata yang diajar oleh guru. Kami berharap latihan 

melalui aplikasi Canva ini dapat membantu murid, khususnya MBPK, dalam meningkatkan 

penguasaan kosa kata serta mempraktikkannya dalam kehidupan seharian. Slaid perkataan 

bergambar akan ditunjukkan selama 5 saat sahaja dan aktiviti akan diulang pada slaid perkataan 

tanpa gambar. Aktiviti akan diulang sebanyak 3 kali. Kaedah ini yang membantu MBPK untuk 

mengingati perkara yang telah dipelajari melalui pendekatan berulang. 

 

KATA KUNCI: KSSRPK, Kaedah “FLASH3R”, digital flashcard, penguasaan kosa kata, 

Murid Berkeperluan Pendidikan Khas (MBPK) 

 

MASALAH DAN OBJEKTIF 

Meningkatkan penglibatan murid: Menggunakan alat digital dan kandungan interaktif untuk 

menjadikan pembelajaran tentang bahagian tumbuhan lebih menarik dan menyeronokkan. 

Meningkatkan pemahaman dan daya ingatan: Melaksanakan kaedah “FLASH3R”, (Flash, 

Read, Repeat & Remember) untuk memudahkan pemahaman dan ingatan jangka panjang 

maklumat tentang bahagian-bahagian tumbuhan. 

Menyediakan pengalaman pembelajaran interaktif: Mewujudkan persekitaran pembelajaran 

digital yang menggalakkan penyertaan aktif dan pembelajaran mengikut kadar sendiri, 

membolehkan MBPK meneroka bahan pembelajaran dengan cara yang lebih praktikal. 

Memperkenalkan konsep yang sukar: Memperkenalkan konsep bahagian tumbuhan kepada 

cara yang lebih mudah dan senang difahami menggunakan bantuan visual dan pengulangan 

untuk mengukuhkan pembelajaran. 

Menilai dan meningkatkan hasil pembelajaran: Menilai keberkesanan kaedah “FLASH3R” 

dalam meningkatkan pengetahuan dan pengekalan MBPK mengenai bahagian tumbuhan, 

menyediakan maklum balas untuk penambahbaikan berterusan alat pembelajaran ini. 

 

PENERANGAN REKA BENTUK  

Reka bentuk ini adalah alat pembelajaran digital yang menggunakan kaedah “FLASH3R”, 

(Flash, Read, Repeat & Remember) untuk membantu pelajar mengenali bahagian tumbuhan 

dengan cara yang lebih interaktif dan menyeronokkan. Kaedah ini juga meningkatkan 

pemahaman dan penglibatan pelajar dalam pembelajaran bahagian tumbuhan melalui kaedah 

visual, pengulangan, dan interaktif. Ciri-cirinya yang menggunakan imej dan animasi menarik 

untuk memperkenalkan bahagian- bahagian tumbuhan mampu menyampaikan maklumat 

dalam format ringkas dan jelas untuk memudahkan pemahaman MBPK. Pengulangan pintar 

dalam latihan juga membantu MBPK mengingati maklumat dengan lebih baik. Slaid perkataan 

bergambar akan ditunjukkan selama 5 saat sahaja dan langkah yang sama akan diulang pada 

slaid perkataan tanpa gambar. Langkah ini akan diulang sebanyak 3 kali. Kaedah ini membantu 

MBPK untuk mengingati perkara yang telah dipelajari melalui pendekatan berulang. Kaedah 

ini juga memberi MBPK peluang untuk belajar mengikut tahap murid sendiri dan menyediakan 

maklum balas segera melalui aktiviti interaktif untuk mengukuhkan pembelajaran. Sasaran 

pengguna kaedah ini ialah MBPK Tahun 4 (KSSRPK) yang mempelajari topik bahagian 

tumbuhan dalam subjek Pendidikan Sains, Sosial dan Alam Sekitar, serta guru Pendidikan 

Khas yang mencari alat bantu mengajar yang inovatif. 

 

VISUAL 

 
Gambar 1: Pengenalan aktiviti 

 

 

 

 

 

 

Gambar 2: Flashcard digital dengan perisian Canva 

Gambar 3: Latihan Pengukuhan secara interaktif melalui Canva 

 

NOVELTI DAN KEUNIKAN 

Reka bentuk ini inovatif kerana menggabungkan kaedah pembelajaran “FLASH3R”, (Flash, 

Read, Repeat & Remember) yang berstruktur, mengutamakan pengulangan dan visualisasi 

untuk meningkatkan pemahaman dan pengekalan maklumat. Tidak seperti pendekatan 

tradisional, yang hanya bergantung kepada teks dan nota semata-mata, reka bentuk ini 

menyediakan pengalaman pembelajaran yang interaktif dan berpusatkan pelajar terutamanya 

kepada MBPK. Tidak seperti alat pembelajaran lain yang mungkin hanya memfokuskan pada 

satu aspek, kaedah “FLASH3R” mengintegrasikan empat langkah pembelajaran - Flash (imej 

visual), Read (bacaan maklumat), Repeat (pengulangan konsep), dan Remember (kaedah 

interaktif) - untuk pengalaman pembelajaran yang komprehensif. 

Reka bentuk ini menawarkan pelbagai aktiviti interaktif yang memberikan maklum balas 

segera kepada MBPK, sesuatu yang jarang ditemui dalam bahan pembelajaran konvensional. 

Penggunaan imej dan animasi berkualiti tinggi untuk membantu MBPK memahami dan 

mengingati konsep dengan lebih baik, berbeza dengan buku teks tradisional yang kurang unsur 

visual. 

Alat ini juga membolehkan MBPK belajar mengikut tahap mereka sendiri, menyediakan 

pengalaman yang lebih peribadi dan adaptif berbanding dengan pendekatan bilik darjah biasa. 

Akses secara digital membolehkan penggunaan yang lebih fleksibel, sesuai untuk 

pembelajaran di dalam atau di luar bilik darjah, sesuatu yang membezakan dari kebanyakan 

bahan pembelajaran fizikal Kaedah ini juga menawarkan cara pembelajaran yang lebih holistik 

dan menyeronokkan, yang diharapkan dapat meningkatkan minat dan prestasi pelajar dalam 

memahami bahagian tumbuhan. 

 

MANFAAT 

Reka bentuk yang lebih interaktif dan berkesan akan memberikan manfaat dengan 

meningkatkan pemahaman dan minat MBPK terhadap topik bahagian tumbuhan. Ini 

membantu mengatasi masalah pembelajaran yang kurang menarik melalui penggunaan visual 

dan pengulangan, dan memudahkan MBPK untuk mengingati maklumat dengan lebih baik. 

Selain itu, dengan menyediakan alat pembelajaran digital, kebergantungan terhadap bahan 

cetak dapat dikurangkan, menyumbang kepada pengurangan penggunaan kertas dan dapat 

memberikan kesan positif terhadap alam sekitar. 

POTENSI KOMERSIAL 

Reka bentuk ini mempunyai potensi pasaran yang besar, terutamanya dalam sektor pendidikan 

digital yang semakin berkembang. Keunikan kaedah “FLASH3R” memberi kelebihan 

kompetitif dengan menawarkan pendekatan pembelajaran yang lebih efektif dan interaktif 

berbanding alat sedia ada. Dari segi skalabiliti, platform ini boleh diperluas untuk pelbagai 

topik dan subjek lain dalam sukatan Pendidikan Khas Masalah Pembelajaran, KSSRPK.  

 

KESIMPULAN  

Reka bentuk ini memperkenalkan kaedah pembelajaran “FLASH3R” yang inovatif dan 

interaktif untuk membantu MBPK memahami bahagian tumbuhan dengan lebih berkesan. 

Dengan gabungan visual yang menarik, pengulangan konsep, dan pembelajaran kendiri, 

kaedah ini dapat mengatasi masalah pembelajaran tradisional yang kurang menarik kepada 

MBPK. Pasaran pendidikan digital yang berkembang pesat menawarkan potensi besar, dengan 

kelebihan kompetitif dalam pendekatan yang berstruktur dan berkesan. Kaedah ini boleh 

diperluaskan untuk merangkumi lebih banyak topik dalam matapelajaran dan komponen 

pembelajaran Pendidikan Khas Masalah Pembelajaran yang lain. Dengan pendekatan yang 

inovatif, visual, dan interaktif, “FLASH3R” mempunyai potensi untuk menjadi alat 

pembelajaran yang popular dan laris di pasaran pendidikan. 

